
Tháinig cor eile i scéal na gColáistí
Gaeilge i gCois Fharraige sa bhliain
1934 nuair a bhunaigh Mícheál Ó
Maoláin agus Seán Beaumont, le
cabhair na gceardchumann, Coiste
na bPáistí i mBaile Átha Cliath
d’fhonn scoláirí óga a chur ar feadh
míosa go dtí an Ghaeltacht. Tháinig
a riar féin de na scoláirí seo go
ceantar Chois Fharraige agus mhair
an scéim go dtí na caogaidí. In
imeacht aimsire, de bharr athruithe
ar nós bhunú Roinn na Gaeltachta i
1956, d’imigh Coiste na bPáistí as
feidhm agus tháinig ann don
chineál córais a aithnítear ó na 1960í
anuas mar Choláistí Gaeilge.
Cuireann coistí stiúrtha na gColáistí
seo cúrsaí ar fáil sa lá atá inniu ann
le cúnamh deontais ón Roinn
Gnóthaí Pobail, Tuaithe agus
Gaeltachta do mhná tí na
Gaeltachta agus go dtí buiséad na
bliana 2008 d’fhaigheadh coistí
stiúrtha na gcoláistí tacaíocht
áirithe deontais per capita ón Roinn
Oideachais agus Eolaíochta chomh
maith.

Tagann riar mhór scoláirí go
Cois Fharraige chuile bhliain agus
tá ceithre choláiste Gaeilge ar fad ag
freastal ar an gceantar. Tá Coláiste
Chonnacht lonnaithe sa Spidéal ach
bíonn riar dá gcuid scoláirí ag
fanacht anoir chomh fada leis an
bPúirín. Tá Coláiste Lurgan sa lár
ag síneadh ó Shaile Chuanna siar go
dtí an Teach Mór. Freastalaíonn
Coláiste Uí Chadhain ar na Minna
agus síneann Coláiste Chamuis ó na
Creagáin siar an bealach ar fad tríd
an Tulaigh, Ros an Mhíl, Cladhnach

agus siar go Camas. Ar ndóigh, leis
an líon mór scoláirí a thagann go
Cois Fharraige caithfear an cheist a
chur cén fáth a dtagann siad anseo.

Níl aon amhras faoi ach go
n-aimsíonn scoláirí a fhreastalaíonn
ar na Coláistí Gaeilge líofacht
shásúil sa Ghaeilge le linn a gcúrsa,
agus níos tábhachtaí ná sin, tagann
siad ar an tuiscint, den chéad uair
go minic, gur teanga bheo í an
Ghaeilge a bhaineann ar bhealach
bisiúil, fiúntach leo féin mar
dhaoine agus mar Éireannaigh.
Cinnte, athraíonn na cúrsaí
dearcadh teanga na scoláirí agus is
léir dóibh den chéad uair go bhfuil
pobal Gaeilge ansin a mhaireann trí
mheán na Gaeilge.

Téann dearcadh na
bhfoghlaimeoirí i gcion go mór ar
dhéagóirí na Gaeltachta freisin.
Tuigeann siadsan, de bharr a
dteagmhála leis na scoláirí, go
bhfuil oidhreacht shainiúil ar leith
acu féin agus nach rud aduain ar
bith í an Ghaeilge tharla daoine óga
ar fud na hÉireann a bheith ag
iarraidh í a fhoghlaim. Tugann na
Coláistí Gaeilge, ach iad a bheith
stiúrtha i gceart, aitheantas
d’fhiúntas an teaghlaigh
Ghaeltachta mar shlabhra
tábhachtach i sealbhú na Gaeilge. Ní
miste a lua chomh maith, i
gcomhthéacs na forbartha ar chúrsaí
turasóireachta cultúrtha in Éirinn i
láthair na huaire, gur sna Coláiste

Coláistí Gaeilge Chois Fharraige
Máire Denvir

Is féidir fréamhacha na gColáistí Gaeilge i gCois Fharraige a rianú siar go dtí
fíorthús an fichiú haois tráth a raibh gluaiseacht Athbheochan na Gaeilge
faoi lánseol. Seans gur beag tionscal gur féidir leo a mhaíomh go bhfuil siad

ar an mbóthar le céad bliain agus gur tháinig fás agus forbairt ar an ngnó ó shin
i leith. Ba í Coláiste Chonnacht an chéad Choláiste Gaeilge a bunaíodh i gCois
Fharraige ag tús na haoise seo caite agus ón tús ba é an aidhm a bhí acu
múinteoirí a thumadh i dtobar na teanga.

An tAire Éamon Ó Cuív ag déanamh na hoscailte ar Theálta na hÓige
i gcuideachta choiste agus phobal Choláiste Chamuis ar an 19 Meán Fhómhair 2009

Anois, tuigim go bhfuil gaol láidir
againn le talamh agus úinéireacht
agus tá fáthanna stairiúla le sin, mar
shampla, 800 bliain de choilíniú,
leatrom, díshealbhú, péin dlíthe,
tiarnaí talúin, gorta, srl. Tá mallacht
Chromaill i mbéal na ndaoine fós tar
éis beagnach 400 bliain. Caitheadh
daoine amach ar leataobh an bhóthair
gan foscadh gan dídean, gan trua gan
trócaire mar ní raibh siad in ann na
riaráistí cíosa a íoc. Scéal fada
truamhéalach brónach é seo.

Séard atá mé ag rá ná go
gcaithfear déileáil leis go caoithiúil
sa gcaoi nach mbeidh sé goilliúnach,
tógálach, ag cur cantail agus imní ar
dhaoine, mar shampla, lánúin le
páistí laga, seandaoine, srl. Is dóigh
go bhfuil an bóthar seo ag teastáil,
ach níl mé róchinnte faoi sin. Chuile
sheans nach bhfuil sé praiticiúil an
bóthar atá ann a dheisiú nó Bóthar
an Rí, mar a thugadh na seandaoine
air, agus caithfidh mé a admháil go
bhfuil sé fíorchontúirteach.
Mholfainnse é a choinneáil amach ó
na tithe thuas ar an bportach. Tá 8
míle bealaigh idir Cois Fharraige
agus Uachtar Ard, dalladh fairsinge
thuas ansin. Níl an cúrsa siar i
mullach na dtithe praiticiúil ar chor
ar bith. Beidh mise agus mo chuid
comharsana sáinnithe istigh ar nós a
bheadh beithigh istigh i gCattle Pen
nó garraí gabhann, sé sin na bailte
fearainn, Cathair agus Púirín. Má
théann sé ar aghaidh beidh
timpeallán ag Ard Iothlainn
Shéamais, 150 slat soir ón Teach
Ósta, Tigh Chualáin.

In ainm Dé, caithfear a bheith
ciallmhar faoi seo agus an cúrsa
ceart a roghnú. Tá 4 nó 5 de
roghanna bealaigh roghnaithe ar an
mapa (An Dara Comhairliúchán

Poiblí 2009). Tá a fhios agam go
mbeidh sé deacair chuile dhuine a
shásamh. Tá jab le déanamh, tuigim
é seo, i.e. an Phlean Forbartha 2009-
2015 a chur i gcrích. Tá sé
tábhachtach suí síos, an phleanáil
agus an próiseas roghnúcháin a
fháil ceart. Caithfear smaoineamh
nach bhfuil aon áit eile san Eoraip
chomh sainiúil aonair leis an taobh
seo tíre, mo cheantair dúchais, agus
tá go leor taistil déanta agamsa. Tá
sé i gceartlár na Gaeltachta agus
teanga ársa na nGael atá suas le
5000 bliain d’aois. Tá daoine fíor-
amhrasach agus imníoch agus trí na
chéile faoi, agus mar fhianaise air
sin an plód mór daoine a d’fhreastal
ar an dhá chruinniú poiblí cúpla mí
ó shin seo. An chéad cheann i Tigh
Chualáin, ar an gCathair, áit a raibh
200 duine i láthair. Bailigh os cionn
300 duine le chéile ag an dara
chruinniú in Óstán Chois Fharraige
ar na Forbacha. Ceansaíodh agus
cuireadh go dtí na miotail na

An Bóthar Nua

Caithfear a bheith an-chúramach leis an mbóthar nua seo.
Chaith mise fiche bliain i mo chónaí thar lear i
Hertfordshire, Sasana agus gar go maith don mótarbhealach

an M25, an London Outer Orbital Ringroad a tógadh sna seachtóidí.
Tharraing sé raic agus ní raibh mórán fáilte roimhe, idir C.P.Os.,
torann, srl. Ar nós daoine chuile áit, ní raibh siad an-sásta. Bhí
muid amuigh faoin tuath. Tar éis go raibh sé píosa ón teach
s’againne, bhí mé in ann an torann a chloisteáil san oíche, go mór
mhór sa samhradh ba ghearr é le meaisín ghunna. Chomh luath is
a bhí sé chríochnaithe bhí sé as dáta. Ní raibh a dhóthain lánaí ann.

hionadaithe poiblí a bhí i láthair.
B’éigean dóibh an fód a sheasamh,
daoine corraithe go maith ar thóir
freagraí agus míniú agus cuireadh
iallach orthu ceisteanna a fhreagairt
ón urlár. Agus mura raibh sé ina
shárú ní lá go maidin é agus an
cheart ar fad acu. Má théann cúrsaí
in aimhréidh d’fhéadfadh sé bheith
ar cheann de na feachtais is mó sa
taobh seo tíre ó aimsir na gCearta
Síbhialta sna seascaidí.

Níl blas locht ar na tograí móra
seo ar nós bóithre, ach dul dó an
bealach ceart. Chuirfeadh sé daoine
ar ais ag obair in athuair.
Chuirfeadh sé borradh faoi earnáil
na tógála agus triailfidh sé an tír a
chur ar ais ar a chosa arís. Sin a
tharla i Meiriceá Thuaidh sna
tríochaidí, áit a bhfuil cosán dearg
déanta agamsa le trí bliana déag
anuas. Chonaic mé le mo dhá shúil
féin an toradh a bhí air seo. Thaistil
mé ar na bóithre seo trasna na
sléibhte agus is maith ann iad. Go
dtí an lá atá inniu tugann siad na
Depression Roads orthu. Chuaigh an
ráta dífhostaithe suas go dtí thart ar
30%, sin an t-uafás daoine
díomhaoin, m’athair féin Tom Bán
ar dhuine acu. Tá dealbh mhór
mhillteach de Roosevelt tógtha ag
an Grand Coulee Dam, an damba ba
mhó sa domhan ag an am, ar an
mbealach go Montana. Éist le focail
an amhráin pobail a scríobh Woody
Guthrie faoi.

Pádraic Tom Bán Breathnach
Cathair, Indreabhán,

Co. na Gaillimhe

28Biseach2009

háite agus faoi láthair tá sé ag
smaoineamh ar chóras fuinnimh eile a
chur ar fáil don phobal nuair a bhéas
eanach an phortaigh ídithe. Cinnte tá
forbairt mhór déanta. Tá cúcú na
cuaiche ciúnaithe ag torann an Rock
Breaker. 

Tá béim láidir leagtha ar chúrsaí
oideachais sa bpobal seo agus
tuigeann chuile dhuine a thábhacht le
fostaíocht a chur ar fáil. Blianta ó shin
ba é an teastas Primaryan sprioc a bhí
le baint amach ag chuile ghasúr ach
anois tá intinn chuile dhuine dírithe ar
chúrsaí onóracha sa dara leibhéal agus
tá tríú leibhéal agus Fáisnéis an Eolais
i mbéal an phobail le tuilleadh
fostaíochta a chruthú sa todhchaí. Tá
díomá mór ar an bpobal go bhfuil an
fhorbairt mhór i Scoil Sailearna ar
chostas E2.75 mhilliún curtha siar i
mbliana ag an Roinn Oideachais mar
gheall ar ghanntanas airgid. Is mór an
trua a leithéid sin de scéal ón Roinn
Oideachais agus iad ag dul siar ar an
ngealltanas a thug an tAire Oideachais
roimhe seo, mar is í An Ghaeilge an
acmhainn nádúrtha is láidre agus is
saibhre atá againn i gCois Fharraige na
Gaeltachta. 

Cé gur cuireadh siar muid sa gcás
seo, níor dhún Dia doras riamh gan
bealach eile a oscailt. Tá Ionad
Tacaíochta Teaghlaigh tógtha ar chúl
an tséipéil ar chostas breis is E3
mhilliúin le hOideachas trí Ghaeilge a
chur ar fáil do réamhscolaíocht, cúrsaí
do dhéagóirí, Pleanáil Teanga chomh
maith le méadú a chur ar chúrsaí 3ú
leibhéal i nGaeilge i gCois Fharraige
trí Acadamh na hOllscolaíochta
Gaeilge. Tá forbairt mhór déanta i

gcúrsaí oideachais i gCois Fharraige.
Tá deireadh anois leis an teastas
Primaryach cuirimís fáilte roimh
theacht na hOllscoile go Cois
Fharraige na Gaeltachta. 

Tá tionchar mór ag Comhar
Creidmheasa Cholm Cille ar fhorbairt
an phobail agus muinín mór ag an
bpobal as a ngairmiúlacht. Ar a chúl
sin tá Eastát an Údaráis a chuireann go
mór le saothrú sa gceantar agus
Clódóirí Lurgan a shaibhríonn
caighdeán na Gaeilge sa tír uilig. 

Déanann Cumann Mhícheál
Breathnach freastal ar dhaoine óga,
agus roinnt mhaith eile nach bhfuil
chomh hóg, agus tá cúram tógtha acu
orthu féin chun oiliúint a chur ar
dhaoine i gcúrsaí spóirt. Is iontach go
deo an tseirbhís a chuirtear ar fáil sa
bpobal seo idir peil, iománaíocht,
camógaíocht, cluichí na mban,
liathróid láimhe, cluichí pobail agus
araile. Tá thart ar dhá scór foireann
eagraithe ag an gcumann agus bhí
eiseamláir dá gcuid imeachtaí le
feiceáil go soiléir ar an Domhnach an
10 lá de Bhealtaine na bliana seo, idir
10.00r.n. go 8.00in., le linn lá ceiliúrtha
C.L.G. ar pháirc Mhícheál Breathnach. 

Tá forbairt mhór i gceist acu faoi
láthair le páirc nua uile-aimsire agus
spórtlann a chur ar fáil do óige an
cheantair. Guím chuile ádh agus
beannacht orthu i gcúram oiliúint na
nÓg sa bpobal seo agus cinnte beidh
tacaíocht an phobail acu, mar tá sé
tuillte go maith acu ina gcuid saothair. 

Fágfaidh mé an fíon maith go
deireadh. Is é Naomh Cholmcille as
Árainn agus Naomh Cuana ón taobh
ó thuaidh de Loch na Coiribe a chuir

tús le forbairt an phobail seo blianta ó
shin thiar agus thoir. Síneadh ar
aghaidh an Creideamh agus an
Ghaeilge ó ghlúin ó glúin ó shin i
leith. Bhí an péire fite fuaite le chéile ó
shin. Tógadh Séipéal an Chnoic sa
mbliain 1844 in aimsir an Ghorta agus
choisric an tArdeaspag Mac Éil é sa
mbliain céanna. Ó shin i leith tá
saibhreas an Chreidimh agus an
Teanga á shíneadh ar aghaidh sa
séipéal, iad fite fuaite lena chéile i
searmanais agus in imeachtaí an
phobail. Tá tús curtha i mbliana le
comhairle tréadach agus Ionad
Tacaíochta Teaghlaigh leis an bpéire a
choinneáil fite fuaite le chéile. An
bhfuil tuismitheoirí ár ngasúir ag
ligean a maidí le sruth i gcleachtadh
an phéire? Is orthu a thitfidh mullach
na tubaiste má tharlaíonn a leithéid.

An Poitín Stil
Tigh Phádraig Joe Joe Mac an Iomaire

An Lochán Beag, Indreabhán,
Co. na Gaillimhe

Fón: 091-593114

Tá Míle Fáilte Romhat!

Plean Forbartha 2009

C
oiste pobal-lárnaithe agus
teanga-bunaithe is ea coiste

Ghlór na nGael an Chnoic. Tá
muid dírithe ar fhorbairt a
dhéanamh ar na príomh-
luachanna atá againn - an pobal
agus an Ghaeilge agus lena
leithéid de chuspóir a bhaint
amach tá taighde déanta againn
ar na hacmhainní nádúrtha go
léir atá sa gceantar. Is iad na
príomh-eagraíochtaí faoi scáth an
Choiste, an Eaglais, an Cumann
Forbartha, an Comharchumann,
scoileanna an cheantair lú, 2ú
agus 3ú leibhéal, óige an
cheantair faoi chúram Cumann
Peile Mhícheál Breathnach, óige
an cheantair, Comhar
Creidmheasa Cholm Cille, na
heastáit tionscalaíochta, An
tIonad Tacaíochta Teaghlaigh, na
Coláistí Gaeilge, Coiste na
dTuismitheoirí, Cumann
Drámaíochta agus Scannán,
Tearmann Éanna Teo., Coiste na
Reilige, Scéimeanna Sóisialta
Pobail agus FÁS.

Tá a neamhspleáchas féin ag
na heagraíochtaí sin uilig agus ag
na coistí éagsúla eile agus iad uilig
tascdhírithe, ach coiste
ceannródaíochta is ea coiste Ghlór
na nGael atá ag iarraidh teagmháil
a dhéanamh leo uilig agus plean
dul chun cinn na Gaeilge a aontú
leo.

pponc onc

I
s clár nua é PONC á chur i láthair ag Máire Treasa Ní Dhubhghaill agus
Colmán Mac Séalaigh agus é le feiceáil ó 4.50 pm go dtí 7.00 pm gach iarnóin,
Luan go hAoine, ar TG4. Beidh sraitheanna drámaíochta móra le rá á

gcraoladh ar PONC i gcaitheamh an tséasúir, chomh maith le cláir réalaíocha
agus spóirt. Ní imeoidh aon nuacht mhór i ngan fhios don bheirt seo agus
déanaigí cinnte go mbeidh sibh ar an eolas ó thaobh cúrsaí ceoil, scannán, faisin
agus spóirt de. Leis na mórchomórtais a bheidh á reáchtáil ar an gclár i rith na
bliana beidh seans agaibh duaiseanna den scoth a bhuachan; mar sin, bígí ag
faire amach mar táimid ag teacht!!

Drámaíocht
Beidh sraitheanna drámaíochta
aitheanta á gcraoladh ar PONC i
gcaitheamh an tséasúir, lena
n-áirítear AIFRIC, sraith
drámaíochta Éireannach atá tar éis
trí ghradam IFTAa bhaint amach
aige. Beidh sraith nua den dráma
grinn 8 Simple Rulesle feiceáil a
dhíríonn ar shaol laethúil agus
craiceáilte Bridget, Kerry & Rory
Hennessey agus má cheapann sibh
go bhfuil gnáthshaol an déagóra
sách dúshlánach, bhuel, caithigí súil
ar shaol an spiaire i My Spy Family!

Beidh fadhbanna teaghlaigh le
feiceáil freisin sa tsraith nua Life With
Derek,áit a bhfeicfear an choimhlint
idir Casey agus Derek atá ina gcónaí
mar theaghlach ó phós athair Derek
agus máthair Casey. 

Cláir Réalaíocha
Céard a dhéanann lucht an tsaibhris
lena n-airgead? Feictear caiteachas
agus saol drámata na ndéagóirí
agus iad ag ullmhú do chóisirí iMy
Super Sweet Sixteenagus tabharfar
cuairt ar Lauren agus a gcairde in
L.A. sa tsraith cáiliúil The Hills.

Beidh snas á chur ar
sheancharranna in Pimp my Ride
agus coinneoidhPOP4cothrom le
dáta muid gach Luan ar na
cairteanna agus ar an bpopcheol.

Spórt
Is breále Poncsaol na ‘Extreme
Sports’a nochtadh agus leanann
Groms Tourgrúpa scátálaíagus iad
ag déanamh a mbealach timpeall na
hAstráile. Chomh maith leis sin
beidh cleasa contúirteacha le feiceáil
in Red Bull X Fighters & Air Raceagus
neart scileanna le feiceáil in Planet X.

Colmán agus Máire Treasa

Tá seolta an Bháid Bháin stríoctha
agus tá macalla de bhéiciúch mór an
Tíogair Cheiltigh le cloisteáil fós sa lá
atá inniu ann. Níl aon chall do na mná
a bheith ag iompar buicéid uisce ón
tobar feasta ach ar chosán an bhóthair
d’fheicfeá slám mór Gaeilgeoirí ag
filleadh ón trá nó ó Choláiste Lurgain
ag dul abhaile go dtí na tithe móra ina
bhfuil siad ag fanacht le Gaeilge
shaibhir Chois Fharraige a phiocadh
suas go nádúrtha ó na mná tí.

Tá forbairt mhór déanta sa
gceantar agus is fiú an gaisce atá
déanta a mhaoímh. Ar do bhealach
aniar is ar éigean a thabharfaidh tú

faoi deara droichead Bhaile na
hAbhann mar beidh do dhá shúil
dírithe ar TG4 ar dheis, an Scoil nua,
an Halla agus an pháirc mhór peile ar
chlé, an Séipéal nua-aimseartha ar
dheis agus Tearmann Éanna a chosain
breis is E4 mhilliún ar chlé aríst. Ag
dul soir uaidh sin tá Eastát mór an
Údaráis ar chlé agus Aerfort
Chonamara ar thaobh na láimhe deise.
Níor tharla a leithéid sin d’fhorbairt in
aon oíche amháin agus is furasta a
aithint go raibh an Tíogar Ceilteach sa
gceantar ar feadh tamaill. 

Níl ach corrtheachín ceann tuí le
feiceáil ar an mbóthar aniar ach chaon

taobh den bhóthar ó dheas agus ó
thuaidh tá tithe móra tógtha ag cur in
iúl an saibhreas mór atá infheistithe le
freastal ar an bpobal. Tá tinteán te
teolaí i chuile cheann acu le tine móna
agus uisce reatha trí sheirbhís an
Chomharchumainn. Thóg CST an
Seanscoil le freastal ar sheirbhísí an
Phobail uilig idir tithe, monarchana,
scoileanna agus coláistí. Tá seirbhísí
de chuile chineál curtha ar fáil ag CST
le freastal ar an bpobal, idir seirbhísí
oifige, Amharclann, ríomhairí, Cúrsaí
Fás agus C.S.P., Gorlann na Gaeilge
agus Campaí Samhraidh. Is iontach an
freastal a dhéanann CST ar phobal na

AAnn  BBáádd  BBáánn  ’’ss  AAnn  GGrreeeenn  DDrraaggoonn
Micheál ÓFlannabhra S.P.

S
í caint an Green Dragon a bhíonn i mbéal an Phobail san aimsir seo agus dearmad
beagnach déanta ar an mBád Bán. Amhalairt a bhíodh le cloisteáil leathchéad bliain ó
shin. Is athrú siombalach é ar athrú mheon an Phobail - athrú ón imirce ag cuartú

saothrú i bhfad ó bhaile, go post sa mbaile agus am saor do chúrsaí spóirt. Ag an am sin ní
raibh an oiread sin de charranna ar an mbóthar cúng agus mná is mó a bhíodh ag siúl le taobh
an bhóthair, cromtha síos faoi ualach dhá bhuicéad uisce ón tobar. 

An Dragún faoina seolta móra
bocóideacha bacóideacha

In easnamh
do Chiarán ...

Tá sé aisteach mar nach bhfuil tú ann 
Aisteach gur imigh tú. 

Tá m’intinn ag dul soir s’anoir 
Ag smaoineamh cén fáth gur imigh tú.

Ní thuigfidh mé é go brách 
An t-eachtra sin a tharla. 

Bhí tú ceart go leor, nach raibh a stór? 
Cén fáth ar sciobadh thú?

Ní bheidh mo shaol mar a chéile arís 
Tar éis na maidine duibhe sin. 
Smaoiním ort chuile lá ó shin 

Ní fhágann tú mo intinn. 

Feicim fós d’éadan 
Le meangadh gáire air 

Cloisim fós do ghuth binn 
Agus smacht an domhain agat air. 

Airím uaim do chuid cainte 
Agus do phearsantacht álainn ghlé. 

Is mar dheartháir a bhí tú agam 
I ndeireadh an lae.

Feicim do chloch gach aon lá 
Ambíonn mé ag an uaigh 

Déanaim iarracht iad a stopadh .... 
Ach ansin tosaíonn na deora. 

Níl aon neart againn air 
Mar beidh brón orainn i gcónaí 

B’fhéidir gur fhág tú an saol seo ach 
Beidh tú istigh ‘mo chroí go síoraí. 

Ach slán go fóill, a chara, 
Achara breá na smaointe, 
Is mise le meas do chara 

Cara atá croíbhriste.

Áine Ní Dhubhghaill

Gaeilge a fheictear an turasóireacht
chúltúrtha par excellence, mar atá,
forbairt eacnamúil na Gaeltachta ar
bhealach a luíonn go nádúrtha le
hoidhreacht dúchais an cheantair
agus a chaomhnaíonn agus a
chothaíonn an oidhreacht chéanna
sin.

Ar a dturas Gaeltachta, cuirtear
ina luí ar na scoláirí nach féidir le
duine teanga bheo a fhoghlaim i
seomra ranga amháin. Caitheann an
duine deiseanna a chruthú dó féin
chun an teanga a chloisteáil agus í a
labhairt i suíomh nádúrtha. Moltar
do na scoláirí leabhar nótaí a bheith
leo chun focail agus frásaí a
bhreacadh síos. Moltar dóibh
breathnú orthu go rialta agus iad a
chleachtadh le muintir na dtithe,
lena gcomhscoláirí, leis na
múinteoirí agus leis na cúntóirí.
Cuirtear ina luí orthu go rialta gur
chóir dóibh caidreamh a dhéanamh
le gasúir an tí, le déagóirí an tí agus
le fear agus bean an tí.

Cuirtear i leith na gColáistí
Gaeilge go minic gur d’fhonn dea-
thorthaí scrúduithe a fháil sa
Ghaeilge sna scrúduithe poiblí a
chuirtear riar mhór den 28,000
scoláire a chaitheann tréimhse i
nGaeltachtaí na hÉireann gach
samhradh ag foghlaim Gaeilge. Ach
fiú más é sin an gríosadh a dtéann
siad ann leis, is cinnte go dtéann
siad abhaile le heolas níos fearr ar a
dteanga agus ar a gcultúr féin. Ón
teagmháil a bhíonn agam féin le
múinteoirí sa chóras dara leibhéal
oideachais, tugann siad le tuiscint i
gcónaí dom go mbíonn na scoláirí a
chaitheann tréimhse sa Ghaeltacht i

bhfad níos éasca a ghríosadh agus a
mhealladh chun Gaeilge a labhairt
sa rang. Fiú má chabhraíonn sé leo
grád A a bhaint amach i gcóir an
chúrsa leighis nó an chúrsa
innealtóireachta, nach é buntáiste na
Gaeilge sa deireadh go mbeidh
dochtúirí, innealtóirí agus lucht gnó
againn a bheas in ann an Ghaeilge a
úsáid. Ar ndóigh, is minic gurb iad
iarscoláirí na gColáistí Gaeilge lucht
spreagtha ghluaiseacht na Gaeilge
ar fud na tíre freisin. Tá baint ag riar
mhaith acu le Glór na nGael,
Oireachtas na Gaeilge,
Gaelscoileanna, gan ach
fíorbheagán de na heagrais seo a
lua.

Chomh maith le fiúntas teanga
go háitiúil agus go náisiúnta a
bheith leis na Coláistí Gaeilge, tá

tionchar mór acu ar an
eacnamaíocht áitiúil. Deir An
Roinn Gnóthaí Pobail, Tuaithe agus
Gaeltachta linn go ngintear os
cionn E50 milliún as an E5
mhilliún nó mar sin a chuireann an
Roinn isteach sa tionscal seo go
bliantúil. Scaiptear an teacht
isteach seo ar fud an cheantair. Ón
lá a gcuirtear an bróisiúr i gcló i CL
Print, nó Clódóirí Lurgan mar a
bhíodh ar an ngnó clódóireachta
sin, go dtí go dtéann an scoláire
abhaile tar éis a thrí seachtainí a
bheith caite sa taobh tíre seo aige,
bíonn gnó de shaghas déanta ag
lucht riartha na gcoláistí agus ag
tuismitheoirí na ngasúr seo leis na
siopadóirí áitiúla, gnóthaí bus, an
oifig poist áitiúil, lucht garáistí,
lucht óstán agus bialann, na
scoileanna mar aon leis na hallaí
áitiúla, gan ach cuid acu a lua.

Oibríonn riar mhór de
dhéagóirí agus de mhúinteoirí na
háite sna Coláistí i gcaitheamh na
gcúrsaí. Agus ar ndóigh, ní
mhairfeadh an tionscal seo gan
gnaíúlacht, fáilte agus meon
dearfach oibre mhná tí, fhir tí agus
ghasúir na dtithe lóistín. Is obair 24
huaire a chloig, 7 lá na seachtaine,
an obair seo le comhoibriú idir
lucht stiúrtha, múinteoirí agus
lucht lóistín chun an tseirbhís
cheart a bheith ar fáil ag na scoláirí
ar mian lena dtuismitheoirí go
mblaisfidh siad dúchas na Gaeilge
as an bhfíorthobar teanga sa
Ghaeltacht.

Máire Denvir, Bainisteoir Choláiste Chamuis, ag bronnadh pictiúr de Ros an Mhíl ar an Aire Gnóthaí Pobail, Tuaithe
agus Gaeltachta, Éamon Ó Cuív, in éineacht le coiste Choláiste Chamuis, Aisling Ní Chomhraidh, Féilim Mac
Donnchadha, Bertie Ó hAinmhire (An Roinn Gnóthaí Pobail, Tuaithe agus Gaeltachta), Gearóid Denvir, Stiofán Ó
Móráin, Áine Ní Chonaola agus Colm Mac Séalaigh, ar ócáid oscailte Theálta na hÓige, foirgneamh nua Choláiste
Chamuis i Ros an Mhíl

An pobal agus cuairteoirí, idir iarscoláirí, lucht lóistín agus lucht gnó
ag baint sásaimh as an oíche ar ócáid oscailte halla Choláiste Chamuis

Le linn dúinn a bheith i gColáiste
Cholmcille, is iomaí dráma a raibh
muid páirteach ann faoi stiúir Tom
Sailí Ó Flaithearta agus nuair a
bhíodh an bheirt againn le chéile
bhíodh an-chraic agus an-spraoi
againn. Bhí féith an ghrinn go láidir
i bpearsantacht  Chiaráin agus  tá
mé ag ceapadh gur iomaí croí
múinteora a bhris muid lenár gcuid
pleidhcíochta!

Chaith an bheirt againn roinnt
ama ag freastal ar ranganna
amhránaíochta ar an sean-nós le
Máire Pheter Uí Dhroighneáin i
gColáiste Lurgan, ach bhí i bhfad
níos mó suime againn a bheith ag
dul trasna an bhóthair go dtí Siopa
an Phobail ag ceannach milseán!
Chaith muid in aer é théis píosa
ach, buíochas le Dia, chuaigh
Ciarán ar ais arís agus ba ghearr go
raibh sé ag déanamh ainm dó féin i
measc lucht an tsean-nóis lena
ghlór breá.

Ba scoláire iontach é Ciarán
agus chonaic muid a thoradh sin leis
na cáilíochtaí iomráiteacha a bhain
sé amach ina shaol acadúil agus, dá
bhfágfadh Dia  againn é, táim cinnte
go raibh go leor eile i ndán dó sa
todhchaí. Ba duine umhal é Ciarán
nach ndearna gaisce ariamh as na
héachtaí a rinne sé. Cé go raibh
ardmheas air mar amhránaí sean
nóis, níor cheap Ciarán riamh go
raibh aon rud speisialta ag baint
lena ghlór. 

Nach orainn ar fad a bhí an ríméad
nuair a bhuaigh sé Comórtas na
bhFear ag Oireachtas na Gaeilge
don chéad uair i 1999 agus an
bhliain chéanna d’éirigh leis an
dara háit a bhaint amach i gCorn Uí
Riada. Chuile bhliain ó shin bhíodh
muid ag súil go mór le hOireachtas
na Samhna agus leis an lá go
mbeadh Corn Uí Riada ag dul go
Saile Chuanna. I mBaile na Róistigh
i Mí na Samhna seo caite, chroch
Ciarán Ó Con Cheanainn leis Corn
Uí Riada. Nach air a bhí an
t-ionadh agus nach muid a bhí

bródúil. Bhí mian a chroí bainte
amach aige.

Ar an 4ú lá de mhí Feabhra
2009, croitheadh ó thalamh mé
nuair a fuair mé an scéala go raibh
Ciarán imithe ar shlí na fírinne. Bhí
mo leathbhádóir caillte agam. Fear
uasal, amhránaí den scoth, scoláire
iomráiteach  agus thar aon rud eile
cara dílis. Airím uaim thú a
Chiaráin. Suaimhneas síoraí i measc
na naomh duit agus táim cinnte go
bhfuil tú ag canadh “Eileanóir na
Rún” i measc na n-aingeal ar
neamh.

Mo Chara Ciarán Ó Con Cheanainn
1981-2009

le Mícheál Ó Dubhghaill

Chuir mé aithne ar Chiarán Ó Con Cheanainn nuair a bhí muid i  Scoil
Sailearna le chéile. Ón tús bhí dlúthchairdeas eadrainn. Bhí suim ag an
mbeirt againn sa cheol agus sa drámaíocht agus cuid mhaith den am sa

diabhlaíocht!!!! Le linn dúinn a bheith sa bhunscoil, chonaic Máire Uí Mhainnín,
go ndéana  Dia Grásta uirthi,  go raibh suim againn sa cheol agus thug sí isteach
sa chór muid agus tráthúil go leor an uair dheireannach a sheinn an bheirt
againn le chéile ba ag Aifreann na Giniúna é i Séipéal na  Tulaí, Oíche Nollag
seo caite.

Ciarán agus Micheál

